
Татарстан Республикасы  судьяларының квалификация коллегиясендә җәмәгатьчелек вәкилләре турында
Татарстан Республикасы ЗАКОНЫ
                      Татарстан Республикасы 

                Дәүләт Советы тарафыннан 

                   2002 елның 6 сентябрендә 

                                          кабул ителде
	
	


(2003 елның 23 сентябрендәге № 42-ТРЗ, 2013 елның 11 апрелендәге № 25-ТРЗ, 2015 елның 7 октябрендәге 68-ТРЗ номерлы,  2021 елның 3 мартындагы 2-ТРЗ номерлы, 2023 елның 6 апрелендәге 24-ТРЗ номерлы  Республикасы законнары редакциясендә)
1 статья. Татарстан Республикасы судьяларының квалификация   

                коллегиясендә җәмәгатьчелек вәкилләре

          1. “Россия Федерациясендә судьялар бергәлеге органнары турында” Федераль закон нигезендә Татарстан Республикасы судьяларының квалификация                 коллегиясенә җиде җәмәгатьчелек вәкиле билгеләнеп куела.
2. Татарстан Республикасы судьяларының квалификация коллегиясендәге җәмәгатьчелек вәкилләре (алга таба – җәмәгатьчелек вәкилләре) дүрт елга билгеләнеп куелалар. 

Бер үк зат җәмәгатьчелек вәкиле итеп берничә тапкыр билгеләнергә мөмкин.
(2 өлеш 2021 елның 3 мартындагы 2-ТРЗ номерлы Татарстан Республикасы Законы редакциясендә)

3. Җәмәгатьчелек вәкиле, Татарстан Республикасы судьяларының квалификация коллегиясе әгъзасы вәкаләтләрен гамәлгә ашырганда, шулай ук хезмәттән тыш мөнәсәбәтләрдә суд хакимиятенең абруена тап төшерерлек яисә аның объективлыгына, гаделлегенә һәм риясызлыгына шик тудырырлык                    эш-гамәлләр башкармаска тиеш.
          2 статья. Җәмәгатьчелек вәкилләре кандидатураларына таләпләр
    (статья 2003 елның 23 сентябрендәге 42-ТРЗ номерлы Татарстан Республикасы Законы редакциясендә)

          35 яше тулган, югары юридик белеме булган, үзенең яман атын чыгарырлык гамәлләр кылмаган, дәүләт яисә муниципаль вазыйфаларны, дәүләт яисә муниципаль вазыйфаларны, дәүләт яисә муниципаль хезмәт урыннарын биләмәгән, оештыру-хокукый һәм милек рәвешләренә бәйсез рәвештә оешмалар һәм учреждениеләр җитәкчеләре адвокат һәм нотариус булмаган Россия Федерациясе гражданнары җәмәгатьчелек вәкилләре итеп билгеләнеп куелырга мөмкин.                     
           3 статья. Җәмәгатьчелек вәкилләрен билгеләп кую тәртибе
           1. Җәмәгатьчелек вәкилләре Татарстан Республикасы Рәисе тәкъдиме буенча Татарстан Республикасы Дәүләт Советы тарафыннан билгеләнеп куела. (1 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)  
           2. Җәмәгатьчелек вәкилен билгеләп кую турында карар тиешле тәкъдим кертелгән көннән соң Татарстан Республикасы Дәүләт Советының якындагы утырышында кабул ителә. (2 өлеш 2013 елның 11 апрелендәге 25-ТРЗ номерлы        Татарстан Республикасы Законы редакциясендә)
           3. Кандидатура кире кагылган очракта, Татарстан Республикасы Рәисе җәмәгатьчелек вәкиле кандидатурасы кире кагылган көннән соң бер ай эчендә яңадан карау өчен шушы ук кандидатураны яисә яңа кандидатура тәкъдим итә. (3 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)  

           4. Җәмәгатьчелек вәкилләре урынына кандидатларны Татарстан Республикасы Дәүләт Советына тәкъдим итү өчен алдан сайлап алу Татарстан Республикасы Рәисе тарафыннан билгеләнгән тәртиптә гамәлгә ашырыла.   
(1 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)  

            4 статья. Җәмәгатьчелек вәкиленең вәкаләтләрен вакытыннан алда туктату тәртибе

            1. Җәмәгатьчелек вәкиленең вәкаләтләре түбәндәге нигезләр буенча вакытыннан алда туктатыла: 

1) җәмәгатьчелек  вәкиленең  вәкаләтләрен туктатуы турында язма гаризасы; 

2) җәмәгатьчелек вәкиленең дәүләт яисә муниципаль  хезмәткә керешүе, шулай ук аның дәүләт яисә муниципаль  вазыйфа биләве; 

3) җәмәгатьчелек вәкиленең адвокат статусын алуы; 

4) җәмәгатьчелек вәкиленең нотариус итеп билгеләнеп куелуы; 

5) җәмәгатьчелек вәкиленең оештыру-хокукый рәвешләренә һәм милек рәвешләренә бәйсез рәвештә оешманың яисә учреждениенең җитәкчесе итеп билгеләнеп (сайланып) куелуы; 

6) җәмәгатьчелек вәкиленең Россия Федерациясе  гражданлыгы туктатылу;  (6 пункт 2015 елның 7 октябрендәге 68-ТРЗ номерлы  Республикасы Законы редакциясендә)
7) җәмәгатьчелек вәкиленә карата судның гаепләү карарының закон көченә керүе; (7 пункт 2015 елның 7 октябрендәге 68-ТРЗ номерлы  Республикасы Законы редакциясендә)
8) җәмәгатьчелек вәкиленең хокукый сәләте чикле булу турында йә аны хокукый сәләтсез дип тану турында суд карарының закон көченә керүе; 

9) җәмәгатьчелек вәкилен  хәбәрсез югалган дип тану йә закон көченә кергән суд карары нигезендә вафат булган дип игълан итү; 

10)  җәмәгатьчелек вәкиленең үлеме. (1 өлеш 2013 елның 11 апрелендәге             25-ТРЗ номерлы  Татарстан Республикасы Законы редакциясендә)
11) Татарстан Республикасы судьяларының квалификация  коллегиясе утырышларында  җәмәгатьчелек вәкиленең нигезле сәбәпләрсез дүрт ай дәвамында булмавы; (11 пункт 2015 елның 7 октябрендәге 68-ТРЗ номерлы  Республикасы Законы редакциясендә)
12) җәмәгатьчелек вәкиленең үз абруена тап төшерә торган  гамәл кылуы (12 пункт 2015 елның 7 октябрендәге 68-ТРЗ номерлы  Республикасы Законы редакциясендә).
11. Үз көчен югалтты. – 2015 елның 7 октябрендәге 68-ТРЗ номерлы  Республикасы Законы
2. Татарстан Республикасы судьяларының квалификация коллегиясе әгъзасының – җәмәгатьчелек вәкиленең вәкаләтләрен вакытыннан алда туктату турында карар тиешле тәкъдим кертелгән көннән соң Татарстан Республикасы Дәүләт Советының якындагы утырышында Татарстан Республикасы Рәисе тәкъдиме буенча Татарстан Республикасы Дәүләт Советы тарафыннан кабул ителә. Вәкаләтләре туктатылу турында үзенә карата тәкъдим кертелгән Татарстан Республикасы судьяларының квалификация коллегиясе әгъзасы тәкъдим буенча карар чыгарылганга кадәр Татарстан Республикасы Дәүләт Советы утырышында чыгыш ясарга хокуклы. (2 өлеш 2013 елның 11 апрелендәге 25-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)  

3. Татарстан Республикасы судьяларының квалификация коллегиясе әгъзасының – җәмәгатьчелек вәкиленең вәкаләтләре вакытыннан алда туктатылуы хакында Татарстан Республикасы Дәүләт Советы карар кабул ителгән көндә Татарстан Республикасы Рәисенә һәм Татарстан Республикасы судьяларының квалификация коллегиясенә хәбәр итә.

(3 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)  

5 статья. Әлеге Законның үз көченә керүе
1. Әлеге Закон рәсми басылып чыккан көненнән үз көченә керә.

2. Татарстан Республикасы Президентына әлеге Закон үз көченә кергән көннән соң бер ай эчендә әлеге Законда билгеләнгән тәртиптә җәмәгатьчелек вәкилләре итеп билгеләү өчен Татарстан Республикасы Дәүләт Советына кандидатуралар кертүне тәкъдим итәргә.

Татарстан Республикасы 

Президенты  







                 М.Ш. Шәймиев
Казан, Кремль

2002 елның 15 октябре

№ 14-ТРЗ 

